
GEOLOGIE VAN DIE TSITSIKAMAKUSSTROOK 

D. K. TOERIEN 
Departement van Mynwese 
Visagie straat 
Pretoria 
0001 

Same vatting - Die topografie, fisiografie en geologie van die 
Tsitsikamakusstrook, wat die Tsitsikamabos en -seekus Nasio
nale Parke insluit, word bespreek en toegelig met foto's en 
'n geologiese kaart, skaall : 100000. 

Abstract - The topography, physiography and geology of the 
Tsitsikama coastal area which includes the Tsitsikama Forest 
and Coastal National Parks are discussed and illustrated by 
photographs and a geological map, scale 1 : 100 000. 

Inleiding 

Die Tsitsikamakusstrook strek langs die welbekende tuinroete en die 
gebied wat hier beskryf word, dek die 5 tot 8 km bree kusvlakte tussen 
die Tsitsikamabergreeks en die Indiese oseaan. Die oosterlengtegrade 
23°30' en 24° 15' vorm die wes- en oosgrens respektiewelik. 

Die Tsitsikamabos Nasionale Park beslaan 478 ha van inheemse woud 
naby die Paul Sauerbrug oor die Stormsrivier. Die Tsitsikama-seekus 
Nasionale Park is 'n smal aaneenlopende strook van 109 km 2, sowat 
6.0 . km lank, langs die kuslyn tussen die monde van die twee Groot
rIVlere. 

Die hoe gemiddelde reenval van 1 050 mm per jaar stimuleer die weel
derige plantegroei. Inheemse woude en plantasies wat hoofsaaklik onder 
die beheer van die Departement van Bosbou val kenmerk die Tsitsikama 
gebied . Minder verweringsbestande rotsformasies is diep ingekerf en 
herkenbare dagsome is beperk tot die steil hange van die Tsitsikama
bergreeks, die diep, smal klowe van die riviere en die rotsagtige kuslyn. 

Topografie en Dreinering 

Die rotsagtige kuslyn van die gebied vorm 'n eskarp, min of meer 
180 m hoog. Hiervandaan styg 'n kusvlak geleidelik na die binneland 
tot 'n hoogte van sowat 275m aan die voet van die Tsitsikamabergreeks. 
Dil is ongeveer 5 km breed in die weste en 8 km in die ooste. 

Die berge skiet skerp die hoogte in met hoogste pieke tussen 1 300 m 
en 1 676 m net buite die noordgrens van die gebied. 

'n Aantal riviere soos die Groot-, Bloukrans-, Elands- en Storms-

rivicr dreineer vanuit die berge oar die kusvlakte na die see in diep en 
nou kransagtige klowe. Ander, meestal jonger riviere, stort in watervalle 
oor die cskarp in die see. 

Filiografie 

'n Uitstaande en opvallende kenmerk van die Tsitsikamagebied is die 
verbascnde gelyk stoep land wat geleidelik styg van die eskarp by die kus 
lot aan die voet van die berge. Hierdie is een van die mooiste brander
slOepe in ons land. Seker die beste waarnemingspunt is op die reguit 
stukkie oos-wes pad net voordat skerp suid gedraai word om in die 
Grootrivierpas vanaf die weste af te daal (Fig. 1 en Fig. 2). 

Oos- en noordwaarts strek die landskap soos 'n tafel tot teen die 
Tsitsikamabergreeks. Branderaksie het dit geskuur oor weerstand
biedende steilhellende sandsteen en kwartsiet in die Tersihe tydperk 
hens tussen 70 en 2 miljoen jaar gelede. Met die daling van die land 
relatief tot seevlak is die kus geleidelik oorstroom tot 'n hoogte van 
275m waar die see tot stilstand gekom het met die kuslyn teen die steil 
Tsitsikamaberge as voorland. Styging van die land het weer die brander
stoep blootgele en die riviere het diep smal klowe daarin gekerf na die 
terugtrekkende see (Fig. 2). Hierdie klowe getuig van 'n relatief vinnige 
daling van die seevlak. 

Die struktuur en samestelling van die onderliggende rotsformasies 
het bygedra tot die dreineringspatroon wat op die branderstoep ont
wikkel het. So byvoorbeeld volg die Vark-, 'n tak van die Bloukrans
rivier, en gedeeltelik die Elands- en oostelike Grootrivier die strekking 
van die ingeplooide relatief sagte formasies van die Groepe Bokkeveld 
en Tafelberg. Die Bloukrans- en Stormsrivierpas is ook in hierdie ge
steentes gesny. 

Bogemelde stygings en daling van seevlak is sedertdien opgevolg deur 
soortgelyke herhaalde skommelings oor 'n vertikale hoogte van meer as 
100 m sodat dit by tye heelwat laer gestaan het as tans. Die bewegings 
was geleidelik, maar ook met rukke en stote sodat, soos verwag kan 
word, branderaksie ook ander waarneembare merke nagelaat het. Daar 
is 'n mooi branderstoep op ongeveer 120 m by Nature's Valley wes van 
die Grootrivier, en een tussen laasgenoemde en die Bloukransrivier
mond (Fig. 3). Verder oos verskyn dit net as 'n knik in die eskarp. Nog 
jonger stoepe op ongeveer 18 m, 6 m tot 7,6 m en andere is mooi ont
wikkel buitekant hierdie gebied. Tekens daarvan is egter wel te bespeur 
soos die van 7,6 m waarop die restaurant by Stormsriviermond gelee 
is (Fig. 4), en verskeie seegrotte langs die kus. 

Soos in die geval by die Sondagsriviermond en andere langs die suid
en ooskus het boorgate getoon dat spoelgruis en sand die rivierkanale 
vul tot dieptes van meer as 30 m onderkant die huidige seevlak. Op
names van die seebodem langs die kus het getoon dat hierdie rivierlope 
nog ver oor die vastelandplat voortstrek. Seevlak moes dus eens op 'n 
tyd heelwat laer gestaan het as tans. Die gedagte is dat ons vlak vaste
landsplat gedurende hierdie tyd gekerf is. 

Met daaropvolgende styging(s) van seevlak is die rivierlope toe ver
drink en gedeeltelik gevul met gruis en sand. Sand is voor en in sommige 
se monde gespoel en hulle kuier nou lui-lui rond in hierdie opvulling. 
Die Grootrivier by Nature's Valley en die Keurboomsrivier by Pletten
bergbaai, wes van hierdie gebied, is mooi voorbeelde. 

Die besondere reguit Tsitsikamakuslyn volg die oos-suidoostelike 
strekking van die geplooide formasies. 'n Moontlike strekkingsver
skuiwing in die see langs die kus kon ook hiertoe bygedra het. 

Geologie 

Algerneen 

Die volgende tabel rangskik van onder na bo die geologiese forma
sies wat in die gebied voorkom vanaf die oudste tot die jongste (Fig. 5). 

Spoel en waaisand ] 
Gruis en silkreet 

Skalie 
Sands teen, arkose 
Sands teen, kwartsiet 
Sandsteen, kwartsiet 
Skalie 
Sandsteen, kwartsiet 
Sands teen, kwartsiet 

filliet 

Laat Tersier (?) tot Kwaterner 

Formasie 

Gydo 1 
Baviaanskloof 
Kouga 
Tchando } 
Cedarberg 
Peninsula 
Klein Rivier'" 

Groep 

Bokkeveld 

Tafelberg 

Gamtoos 

Supergroep 

Kaap 

':'Al die formasies van die Supergroep Kaap en Groep Gamtoos is van 
marine oorsprong. 

Die Groep Gamtoos word vooriopig gekorreleer met die Groep 
Malmesbury van die Wes-Kaap wat sowat 550 miljoen jaar oud is. Die 
Supergroep Kaap se ouderdom is tussen 350 en 500 miljoen jaar. 

Geologies vorm die Tsitsikama deel van 'n groot geheel. Die forma
sies van die Supergroep Kaap bou die Kaapse plooigordel wat die 
suid-Kaap om so om vanaf die suidelike Namakwaland in die weste tot 
oos van Grahamstad in die ooste. 

Behalwe vir die Kwaternere afsettings is die regionale strekking oos
suidoos. Die formasies is in hierdie gebied in 'n diep sinklien geplooi 
wat soos 'n lang wors oor die hele lengte van die Tsitsikama strek. 

Formasie Kleinrivier 

Soos op die geologiese kaart aangedui, dagsoom hierdie formasie in 
'n sma I strook langs die kus. Dit is mooi blootgele by die mond van die 
Stormsrivier. 

Dit bestaan uit afwisselende dun bande van grys tot donkergrys 
sandsteen, kwartsitiese sandsteen en filliet, en is dan ook selektief ver
weer in weerstandbiedende uitstaande bande en riwwe van eersge
noemde en sloepe van filliet. 

Die naaste volgende dagsome van die Groep Gamtoos is in die 
Kouga-, Baviaanskloof- en Gamtoosvalleie, en op grond van litolo
giese ooreenkoms word bogenoemde voorlopig met die Formasie Klein 
Rivier gekorreleer. 

Die strekking is soos die van die Supergroep Kaap. Dis is ook saam
geplooi sodat 'n diskordansie nie waarneembaar is in hierdie gebied 
nie. Die oorgang tot die massiewe ligter gekleurde sandsteen van die 
Formasie Peninsula kan egter in die Tsitsikama binne kort afstand vas
gestel word. 

Formasie Peninsula 

In die suid- en oos-Kaap vorm die Peninsula die basis van die Groep 
Tafdberg. Dit bestaan uit weerstandbiedende wit tot blougrys, hoof
saaklik grofkorrelige sandsteen en kwartsitiese sandsteen wat opvallend 
suiwer is. Dit bou by uitstek die hoe bergreekse met skouspelagtige 
kranse om die suidpunt van Suid-Afrika o.a. Tafelberg by Kaapstad, 
asook die Olifants-, Hexrivier-, Outeniekwa-, Swart- en Tsitsikama
berge. 

Die Paul Sauerbrug oar die Starmsrivier is in kranse van die Penin
sula geanker en die vertikale massiewe bande van sandsteen is mooi in 
die hoe wande te sien (Fig. 6). Met verwering dra hierdie sandsteen 
grootliks by tot die opvallende wit sandstrande van die suidkus. Die 
dagsome is in baie gevalle glasig wit, maar op plekke grys tot rooibruin 
gekleur deur ysteroksied. 'n Opvallende kenmerk van die formasie is 
die wydverspreide afgeronde wit kwartsrolsteentjies tot en met duifeier
grootte. 

Tussengelaagd met die sandsteen en kwartsitiese sands teen is wydge
spasieerde swart skaliebande wat grys verweer en gewoonlik minder as 'n 
meter dik is. Hul dagsoom egter selde daar hulle in die klowe weens 
die sagtheid van die skalie met bosstrepe bedek is. By die Elandsrivier 
naby Robbehoek waar die formasie steil hel, is die dikte sowat 1 480 
meter. Noordwaarts neem die dikte egter toe sodat dit noord van die 
Kougarivier, buite hierdie gebied, 2 700 m is. 

Op plekke langs die strekking, so os by die Elandsrivier naby Robbe
hoek, is die sandsteen donkergekleurd by die kontak met die Formasie 
Cedarberg. 

F ormasie C edarberg 

Die Formasie Cedarberg volg konkardant op die Peninsula. Dit 
bestaan uit swart skalie wat sanderig kan wees en selfs dun sandsteen
bande kan insluit naby die basis. Weswaarts buite hierdie gebied gaan 
die sandsteenbande oor in 'n tilliet. 

As 'n uiters inkompetente formasie is dit intens geplooi en diep ver
weer, en bou dit negatiewe landvorme. Dagsome is baie skaars weens 
grondbedekking en plantegroei. Waar sigbaar, is dit gewoonlik verweer 
tot veelkleurige kleie. 

Die formasie se dikte kon nie hier gemeet word nie, maar verder 
noord is dit 35 m tot 55 meter. Dit vertoon somtyds dunner as wat dit 
werklik is as gevolg van gedeeltelike uitknyping in plooie. 

Naby die top word die forrnasie sanderig en die oorgang na die vol 
gende is konkordant en skerp. 

Formasie Tchando 

Hierdie formasie bestaan ook uit sandstene, maar dit is nie so suiwer 
as die van die Peninsula nie. Dit is ietwat dunner geband en ook meer 
intens geplooi, en weens die laer weerstand teen verwering vertoon dit 
gewoonlik negatief in die topografie. Die aanwesigheid van gedissemi
neerde yster- en mangaanminerale verleen 'n vuilbruin tot sjokolade
bruin kleur aan die verweerde oppervlak. 

Skaliebande kom ietwat meer voor as in die Peninsula, maar is nog 
baie ondergeskik aan sandsteen. Dagsome naby die kus toon 'n ver
meerdering in dun skaliebandjies na die suide. 

Die dikte by die kus is 280 m maar, soos in die geval van die vorige 
formasies, raak dit dikker noordwaarts, sodat oos van die Baviaanskloof 
dit tot 330 m dik is. 

Oorgang tot die volgende formasie is gewoonlik redelik skerp. 

Formasie Kouga 

Bestaande uit skoner, witter en meer weerstandbiedende sandsteen en 
kwartsiet as sy voorganger, vertoon hierdie formasie topografies ook 
meer prominent. Dit is egter nie so massief soos die Peninsula nie. 

Alhoewel die Formasies Peninsula en Tchando ook kruisgelaagdheid 
vertoon, is dit geensins so opvallend soos in die Kouga nie. Laasge
noemde is ook sterk veldspaties naby die top. 

Die voorkoms van skaliebande is min of meer soos in die Tchando. 
Die dikte in hierdie omgewing is sowat 300 m, maar verder noord tot 
soveel soos 400 meter. 

Die Formasie Baviaanskloof volg konkordant en die oorgang is rede
lik skerp. 

Formasie Baviaansklorif 

Hierdie formasie bestaan uit drie herkenbare eenhede. 'n Middelste 
mediumkorrelrige opvallend veldspatiese sandsteen skei twee onsuiwer 
donkergekleurde sandsteeneenhede van mekaar. 

Die middelste is blougrys, somtyds 'n ware arkose, en weens hoer 
weerstand teen verwering as die ander twee, bult dit gewoonlik uit in 
dagsome. Dit is lig van kleur op die verweringsvlak - selfs kenmerkend 
dofWit in droeer dele so as in die Baviaanskloof, terwyl die ander twee 

redelik maklik verweer tot 'n vuilbruin kleur. Die formasie het glad 
nie die massiewe voorkoms van die vorige nie en bou dus negatiewe 
landvorme. Ondergeskikte sliksteen en skaliebandjies kom wei voor, 
maar nie op regionale skaal nie. 

Die totale dikte by die oostelike Grootrivier is sowat 300 m, met die 
middelste sandsteen ongeveer 47 meter. Die onderste lid is gewoonlik 
die dikste. Aldrie varieer taamlik in dikte op regionale skaal. By die Paul 
Sauerdam in die Kougavallei is die diktes van die drie lede (onderste 
eerste) 8"5 m, 53 m en 55 meter. 

Wanneer daar in die Bloukranspas vanaf die ooste afgedaal word, sny 
die pad 'n profiel deur hierdie formasie wat daar steil hel. Die middelste 
lid is goed ontwikkel net voor die brug oorgesteek word onder in die 
pas en is daar ongeveer 43 m dik. Die boonste lid van die formasie bevat 
fossiele wat ooreenkom met die in die formasies van die Bokkeveld. 
Hier is dit egter geheel en al vernietig deur deformasie. 

Die basis van die konkordant-opvolgende Formasie Gydo van die 
Groep Bokkeveld word geneem waar die Formasie Baviaanskloof oor
gaan in afwisselende skalie en sandsteen. 

F ormasie Gydo 

Die Groep Bokkeveld bestaan uit afwisselende skalie- en sands teen
formasies met diktes van 30 m tot 300 meter. Net die onderste, Formasie 
Gydo, word in hierdie gebied gevind. Dit is ingeknyp in die middel van 
'n sinklien wat oor die lengte van die kaartgebied strek. 

Aan die basis van die formasie volg 'n paar dun skalie- en sandsteen
bande mekaar afwisselend af, maar vir die res bestaan dit hoofsaaklik 
uit skalie met slegs 'n paar uiters dun sandsteenbandjies. Die dikte van 
die formasie kan in hierdie gebied nie bepaal word nie weens die afwe
sigheid van die top daarvan en die intensiewe plooiing. Dit is egter een 
van die dikste formasies in die Bokkeveld. As 'n skalie is dit ook een van 
die formasies wat die minste weerstand bied in die gebied sodat sytakke 
van sowel die ouer, as die jonger riviere die strekking daarvan volg. Dit 
is om die rede ook intens verkerf tot 'n uiterste heuwel- en valleitopo
grafie in die Tersiere branderstoep. Die vallei van die Varkrivier, 'n 
sytak van die Bloukrans, wat goed te sien is noord van die pad voor daar 
in die Bloukranspas afgedaal word, is 'n mooi voorbeeld. 

In die Bloukrans-, Grootrivier- en ou Stormsrivierpas is hierdie skalie 
diep verweer. Dit is spierwit geloog of geel-rooi en bruin gekleur deur 
ysteroksied. Die oorspronklike swart kleur is nog te sien in die diepste 
dele van sommige passe en aan die kus vanaf Nature's Valley weswaarts. 

Die skalie is intensief geplooi in die wande van die passe. Die formasie 
dra baie dierefossiele en skulpe; sterk deformasie en latere verwering 
het dit egter verwoes. Net op die kus by Nature's Valley en weswaarts 
is daar nog herkenbare tekens van hulle teenwoordigheid te bespeur in 
die vorm van geelbruin ysteroksiedryke vervormde reste. 

Oppervlakajsettings 

Die Tersiere branderstoep is bedek deur 'n bosbegroeide laag van 
leem en sanderige grond en klei. Langs die paaie kan daar plek-plek in 
uitgrawings gesien word hoe sekondere ysteroksied dit geel, rooibruin 
en donkerbruin kleur. In die Blueliliesbushbosreservaat suid en suidwes 
van Pineview is knolle van gibbsiet in die wit kaolienagtige klei gevind. 

Langs die valleie van die riviere is dun afgebroke lense van afgeronde 
rolstene ontbloot waar dit onder die bogemelde bogrond Ie. Dit mag 
alluviale of marine afsettings wees. 

Klein kolle van silkreet dagsoom op die rant van die Tersiere terras 
wes van die Bloukransriviermond. 

Die strandoord Nature's Valley is gelee op sand wat in bosbegroeide 
duine opgewaai is en die mond van die verdrinkte Grootrivier gedeel
telik versper. 

Struktuurgeologie 
Die Supergroep Kaap en voor-Kaapgesteentes is regionaal onderwerp 

aan sterk noord-suid georienteerde druk wat intensiewe plooiing op 
groot skaal veroorsaak het. Die plooi-asse strek oos-suidoos en duik 
afWisselend redelik vlak oos en wes. 

Oorplooiing na die noorde wat dikwels met oorskuiwing en breksiasie 
gepaard gaan is 'n algemene verskynsel. Intensiewe kliewing en sku if
skeuring het plaasgevind en suidwaartshellende skuifskeurvlakke wat 
laagvlakke op groot skaal bykans uitgewis het, word maklik vir laasge
noemde aangesien. Goedontwikkelende en opsigtelike diggespasieerde 
rekspanningsnate met hoe hellings na die weste en ooste, asook horison
tale nate (Fig. 6) dateer ook uit hierdie fase van plooiing. 

Bogenoemde regionale verskynsels is feitlik almal in hierdie gebied 
waarneembaar. Die profief A-B (Fig. 5) lOon die diep sinklien hierbo 
gemeld, wat soos 'n lang wors oor die hele lengte van die Tersiere 
branderstoep strek en al die voor-Tersiere formasies betrek. Die suide
like been is effe oorgeplooi, en die effek op die topografie, van die 
ingeplooide Formasies Baviaanskloof en Gydo wat minder weerstand 
bied, is reeds geskets. Kleinskaalse plooie is ook prominent ontwikkel in 
hierdie inkompetente gesteentes. Dit is duidelik waarneembaar in die 
b.e~gpasse en in die voor-Kaapgesteentes by die mond van die Storms
nVler. 

Op die kus by die karavaanpark by SlOrmsriviermond is die eIfek 
van kliewing en skuifskeuring op verwering mooi uitgebeeld. Differen
side verwering langs hierdie vlakke het die vlakgeplooide strata omskep 
in skerp, feitlik loodregte, riwwe en sloepe. Ooswaarts na en om die 
punt by die restaurant begin die geplooide bande in werklikheid hoe 
hellings aanneem met klein sin- en antikliene ook sigbaar. Die harde 
kwartsietiese bande vorm uitstaande riwwe terwyl die sagter sliksteen en 
skalies teruggekerf is in sloepe. 

By die westelike punt van die karavaanpark sny 'n aantal loodregte 
kwartsare dwarsoor die strekking (Fig. 7). Hulle vul die rekspannings-

nate hierbo genoem, en is tot 1,5 m dik. Die kwartsare is swak gemine
raliseer en in die verlede geprospekteer vir goud. Die sulfides geleniet 
(loodkleurig), piriet en chakopiriet (goudkleurig) asook malgiet (lig
groen) en die karbonaat ankeriet (bruin) is maklik herkenbaar. 

Sekondere kwartsare, anders georienteer, is ook te sien soos byvoor
beeld in die uitstaande skilderkrans 'n paar kilometer wes van Storms
riviermond. 

Op die rotse in die sloepe voor die karavaanpark, wat maklik bereik
baar is met laagwater, kom taIle langwerpige gaatjies met langasse 
parallel aan die nate voor. Hul is blykbaar oplossingsholtes langs die 
nate, en is sowat 1 cm diep en tot 3 cm lank. Die rotse is oor die alge
meen hier sterk genaat. 

Die diep worsvormige sinklien hierbo genoem vertak in twee naby die 
oosgrens as gevolg van 'n weswaartsduikende antiklien wat vanaf die 
ooste inkom. In die weste van die gebied kantel die sinklien na die sui de 
sodat naby die Grootrivier normale en omgekeerde hellings so laag soos 
300 en 40° na die noorde in die skalie en sands teen respektiewelik ge
meet is. Die oorsaak van hierdie verskynsel is moeilik te verklaar. Dit 
mag veroorsaak wees deur weerstand teen druk van 'n bedekte koepel 
van voor-Kaapgesteentes. 

Die sinklien stuit teen 'n suidoosstrekkende skarnierverskuiwing wat 
deur die benede Grootrivier gevolg word. Die formasies is wes hiervan 
suid verplaas en keer verder weswaarts weer terug na die normale 
hellings. Langs die verskuiwing is die gesteentes erg gebreksieer, veral 
die Peninsula by 'n punt oos van die mond. 

Die verskuiwing mag 'n tak wees van 'n moontlike strekkingsver
skuiwing wat langs die kus in die see Ie. Die vermoede word versterk 
deur breksiasie op die kus op verskeie plekke net buite die gebied, oos 
sowel as wes. Twee ander groot verskuiwings met reuse verplasings, wat 
waarskynlik hul oorsprong in rekking vanuit die suide het, loop noord 
van die gebied in die Kouga- en Baviaanskloofriviervalleie. 

Fig. I. 'n Blik ooswaarts oor die Tersiere branderstoep van die Tsitsikama 
van ' n punt wes van die Grootrivier, noord van Nature's Valley. 

Fig. 2. ' n Blik noordwaarts oor die diep nou kloof van die Stormsrivier gesien 
vanaf die mond. Let op hoe die Tersiere branderstoep gekerf is tot teen 

die Tsitsikamaberge. 

Fig. 3. 'n Blik weswaarts oor die ongeveer 120 m branderstoep gesny oor die 
Formasie Peninsula wes van die Bloukransrivier. Die hoer tafelland op 

die horison is die Tersiere branderstoep. 

Fig. 4. Die restaurant op die ongeveer 7 m terras by Stormsriviermond. Die 
hoer bosbegroeide vlak is dee! van die 120 m branderstoep. Die 
suidwaartse helling van die strata is duidelik te sien op die voorgrond 

regs. 

40 



Fig. 6. Die Paul Sauerbrug oor die Stormsrivier. Let op die vertikale strata 
van die Formasie Peninsula sowel as die goedontwikkelde byna 

horisontale nate. 

Fig. 7. Die vertikale noord-suidstrekkende kwartsare op die kus wes van 
Stormsriviermond. Die sterk genaatheid van die gesteentes is opval

lend. 

